
				এই পাতাটির মুদ্রণ সংশোধন করা প্রয়োজন। 
শিবজি
শিবজি এখন স্পষ্টভাবে স্বাধীনতা অবলম্বন পূৰ্ব্বক নিকটবৰ্ত্তী প্রদেশ সকল করতলস্থ করিলেন । বিজয়পূররাজের রাজ্য হইতে এই সকল স্থান অধিকার করায়, ইহার উপর তাহার জাতক্রোধ হইল। একদা ইনি রাজার অর্থ আত্মসাৎ করিয়া, এই ক্রোধানল সমধিক প্রজলিত করিলেন। সাহাজিকে পুত্রের পৃষ্ঠপোষক মনে করিয়া বিজয়পুরের রাজা, তাহাকে রাজধানীতে আনয়ন পূৰ্ব্বক, একট প্রকোষ্ঠের মধ্যে বন্ধ করিলেন। অতঃপর শিবজির নিকট সংবাদ প্রেরিত হইল যে, নির্দিষ্ট সময়ের মধ্যে বশ্যতা স্বীকার না করিলে, সেই প্রকোষ্ঠের দ্বার চিরদিনের জন্য বন্ধ হইবে । পিতার জীবনের আশঙ্কায় ইনি বিজয়পুরের আজ্ঞাকুসারে কার্য্য করিতে উদ্যত হইলে, ইছার বুদ্ধিমতী স্ত্রী সহিবাই অবিশ্বাসী বিজয়পুরকে বিশ্বাস করিতে নিষেধ করিলেন। অতঃপর ইনি মোগল সম্রাট সাজাহানের মধ্যস্থতায় পিতার মুক্তি সাধন করেন ৷ ”
শিবজি সৈন্তসংখ্যা উত্তরোত্তর বৃদ্ধি করিতে লাগিলেন। অন্যান্ত মহারাট্টাদিগের অধিকৃত স্থান স্বকরতলস্থ করিতে প্রবৃত্ত হইলেন। এই জন্ত জেউলির অধিপতি চন্দ্র
[e ২৬৬ l
শিবজি
রাও ইহার কৰ্ম্মচারী কর্তৃক নিহত হন। দিন দিন ইহার উন্নতি দর্শনে, বিজয়পুরের রাজা ভীত হইয়া, ইহঁর উচ্ছেদ সাধনার্থ চেষ্টত হইলেন । কিন্তু তিনি ইহঁর বিরুদ্ধে সেনা পাঠাইলে, ইনি সে সকল ধবংশ করিলেন । অবশেষে হুসংখ্যক সৈন্তসহ আফজাল খ ইহঁার বিরুদ্ধে প্রেরিত হইলেন । তিনি ইহঁাকে ও ইহঁর সেনাদিগকে অকৰ্ম্মণ্য ও অপদার্থ মনে করিতেন । ইনি যেন ভীত হইয়। সন্ধির প্রস্তাব করিলেন। সন্ধির বিষয় স্থির করিবার জন্ত উভয়ে ' সাক্ষাৎ হইলে, ইনি তাহাকে শমন সদনে প্রেরণ পূৰ্ব্বক তাহার সেনা বিধ্বস্ত করেন। বিজয়পুররাজ পুনরায় সৈন্ত প্রেরণ করিলে, ইনি তাহীও নাশ করেন । রাজা স্বয়ং ইহঁার বিরুদ্ধে অস্ত্র ধারণ করিয়া বিফলমনোরথ হইলেন।
অবশেষে সাহাজি উভয়ের মধ্যে বন্ধুত্ব স্থাপনার্থ বিজয়পুর হইয়া শিবজির প্রধান দুর্গ রায়গড়ে উপস্থিত হইলেন। তিনি পুত্রের ঐশ্বৰ্য্য বিলোকন করিয়া পরম প্রীতি লাভ করিলেন। অতঃপর ইনি পিতার মান্তরক্ষার্থ বিজয়পুরের সহিত সন্ধিসূত্রে আবদ্ধ হইলেন। শিবজি পিতাকে রায়গড়ে অবস্থান পূৰ্ব্বক রাজত্ব করিতে অনুরোধ করেন ;

